ԱՄՓՈՓԱԹԵՐԹ
«Հայաստանի Հանրապետության կառավարության 2022 թվականի ապրիլի 22-ի N 560-Ն որոշման մեջ փոփոխություն կատարելու մասին» ՀՀ կառավարության որոշման նախագծի 
	1.   ՀՀ ֆինանսների նախարարություն
	04.11.2022թ.

	
	N 01/11-1/19186-2022

	Դիտողություններ և առաջարկություններ չկան:
	Ընդունվել է ի գիտություն

	2. ՀՀ արդարադատության նախարարություն
	02.12.2022թ.

	
	N /27.3/53839-2022

	1. «Հայաստանի Հանրապետության կառավարության 2022 թվականի ապրիլի 22-ի թիվ 560-Ն որոշման մեջ փոփոխություն կատարելու մասին»  Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետով Հայաստանի Հանրապետության կառավարության 2022 թվականի ապրիլի 22-ի թիվ 560-Ն որոշման (այսուհետ՝ Որոշում) նախաբանում նախատեսվում է Որոշման ընդունման համար հիմք հանդիսացող լիազորող նորմի փոփոխություն, մասնավորապես՝ նախկինում նշված «Ոստիկանության մասին» օրենքի 10-րդ հոդվածի 3-րդ մասի փոխարեն, որն ուժը կորցրած է ճանաչվել, առաջարկվում է հղում կատարել հիշյալ օրենքի 10.1-րդ հոդվածի 2-րդ մասին, համաձայն որի՝ օրենքի 10.1-րդ հոդվածի 1-ին մասով սահմանված անձանց, այն է՝ քրեական դատավարության մասնակից չհանդիսացող և այլ օրենքներով պաշտպանության ենթակա անձանց կյանքի, առողջության և (կամ) գույքի պաշտպանության առնչությամբ  ոստիկանության կողմից պաշտպանության միջոցներն իրականացվում են Կառավարության որոշմամբ սահմանված կարգով: Հարկ է նշել, որ գործող Որոշումը վերաբերում է քրեական վարույթում և վարույթից դուրս հատուկ պաշտպանության միջոցների կիրառման կարգը և պայմանները սահմանելուն: Այդ առումով առաջարկում ենք ուժը կորցրած ճանաչել գործող Որոշումը և նոր նախատեսվող լիազորող նորմի շրջանակներում ընդունել նոր նորմատիվ իրավական ակտ կամ ամբողջովին խմբագրել ներկայացված Նախագիծը՝  դրա ընդունման համար հիմք հանդիսացող լիազորող նորմով նախատեսվող կարգավորման լույսի ներքո:
	Ընդունվել է

	Նախագծի վերնագրում «որոշման» բառից հետո անհրաժեշտ է լրացնել  «մեջ» բառը:
	Ընդունվել է


ՀՀ ոստիկանություն
